
12 ta’ Di¢embru, 1997

Imhallef:-

Onor. Noel V. Arrigo LL.D.

Nicholas sive Lino Debono u Maria Dolores sive Doris Debono
versus

Periti Vincent Cassar, bhala Direttur Generali tax-Xoghlijiet u Lino
Zammit bhala Manager inkarigat mit-Toroq u Joseph Borg u Emanuel
Vella, bhala Diretturi f’isem u ghan-nom tad-ditta
Offcentre Building Services Ltd.

Danni - Formazzjoni fil-Linja tat-Triq - Zball -

1l-Qorti kkundannat lill-konvenuti jhallsu danni minhabba hsara
minnhom ikkagunata lill-atturi fi zball fil-linja tat-triq li wasslet li
parti mill-proprjeta taghhom tigi zmembrata u mehuda ghall-
Jformazzjoni tat-triq u dan minghajr kunsens ta’ I-atturi u minghajr
il-process rikjest mil-ligi.

[1-Qorti:-
Din i¢-¢itazzjoni giet ipprezentata fit-22 ta’ April, 1994;

Fil-premessi l-atturi jsostnu li jipprosjedu art u beni
f”Wied il-Ghajn fl-art imsejha Gebel Hanxul;

Il-konvenuti ghamlu u qed jaghmlu xoghol dwar zvilupp
tat-toroq f’dan l-inhawi. Invadew il-proprjetd ta’ I-atturi
minghajr il-permess taghhom jew minghajr il-fakolta tal-ligi
dwar esproprazzjoni u b’hekk ikkagunaw u sejrin jikkagunaw
danni lill-atturi;

Talbu ghalhekk li dina 1-Qorti:

Tirrintegra lill-atturi fil-pussess ta’ l-istess immobbli
msemmija;

Tiddikjara lill-konvenuti responsabbli in solidum, jew le,
ghad-danni sofferti u li qed isofru l-atturi fil-proprjeta taghhom
immobbli, kemm dawk mibnija kif ukoll fl-art taghhom;

Tikkundanna lill-konvenuti jaghmlu tajjeb ghad-danni
kollha minnhom ikkawzati fi zmien qasir u perentorju li
ghandhom jigu llikwidati, okkorrendo, permezz ta’ periti
nominandi u fin-nuqqas tawtorizza lill-atturi jaghmlu dak kollu
mehtieg huma ghas-spejjez tal-konvenuti;

Tikkonferma l-mandat ta’ inibizzjoni numru 158/94;
Bl-ispejjez u l-imghaxijiet legali kontra 1-konvenuti;

B’rikors tal-15 ta’ Settembru, 1994 l-atturi talbu ghalhekk
li din il-kawza tinstema’ bl-urgenza. Din il-Qorti kif
diversament presjeduta lagghet it-talba u appuntata ghas-smigh
ghat-12 ta’ Dicembru, 1994;

Jirrizulta aktar ¢ar minn dan ir-rikors, milli rrizulta mic¢-
¢itazzjoni u dikjarazzjoni guramentata illi [-atturi kienu talbu I-
hrug ta’ Mandat ta’ Inibizzjoni kontra l-konvenuti, li kien gie
akkolt, pero il-konvenuti baqghu skond l-atturi nonostante
ghaddejjin bix-xoghol;

I1-konvenuti Direttur Generali tax-Xoghlijiet u d-Direttur
inkarigat mit-toroq fil-Ministeru ta’ 1-Ambjent ghamlu I-
ec¢cezzjonijiet taghhom fis-17 ta’ Ottubru, 1994 fejn eccepew:

1lli huwa gie mharrek inutilment u ghandu jigi lliberat
mill-osservanza tal-gudizzju;

[lli l-kawza odjerna hija intempestiva stante i I-
kontendenti kienu ghadhom fi trattativi sostanzjali fil-mument
meta giet intavolata l-kawza odjerna;

I1li assolutament mhux minnu li l-esponenti b’xi mod
komplew bix-xoghlijiet wara 1i huma kienu gew inibiti mill-
Qorti milli jkomplu b’dawk ix-xoghlijiet;

- Wara rikors iehor ta’ l-atturi ta’ 1-20 ta’ Ottubru, 1994, il-
kawza giet rikjamata ghas-smigh ghas-seduta tas-7 ta’
Novembru, 1994. F’din is-seduta bi gbil bejn il-partijiet gie
nnominat 1-A.I.C. Ren¢ Buttigieg bhala perit tekniku biex jigbor
il-provi u jirrelata u dan minkejja li kien tqabbad bonarjament
bejn l-istess partijiet fi stadju antecedenti meta kienu qeghdin
jikkoltivaw transazzjoni;

Il-parti 1-kbira tal-provi attri¢i gew proposti permezz ta’
affidavits. Dak ta’ Dr. Thomas Abela fis-7 ta’ Dicembru, 1994,
kif ukoll dak in-nhar ta’ l-attur Nicholas Debono. Fost affarijiet
ohra dan l-attur isostni illi I-avukati rispettivi kienu gablu li ssir
relazzjoni mill-A.[.C. René Buttigieg dwar il-valur ta’ l-art
okkupata mill-konvenuti u dan bil-ftehim li l-partijiet joqghodu
fuq din ir-relazzjoni;

Minkejja 1i din ir-relazzjoni giet ipprezentata, I-ftehim ma
sarx. Ma’ l-affidavit jesebixxu ukoll kopja ta’ l-atti tal-Mandat
ta’ Inibizzjoni li fih kien gie inkarigat mill-Qorti, biex jirrelata,
I-A.I.C. Anthony Bailey, li kien ipprezenta rapport favorevoli
ghall-atturi fit-8 ta’ April, 1994, ovvjament, f’dak l-istadju,
ghall-fini tal-Mandat ta’ Inibizzjoni;

Fit-22 ta’ Frar, 1995 xehed bl-affidavit l-attur Nicholas
Debono u b’nota ta’ l-istess data gew esebiti diversi dokumenti
mill-istess atturi li jirreferu ghad-danni sofferti minnhom liema
dokumenti jinkludu diversi kopji ta’ ritratti tal-lokalitad in
kwistjoni u tad-danni sofferti (fol. 49, 50 u 51 tal-process);

Fid-19 ta’ Gunju, 1995 l-atturi pprezentaw nota ta’
osservazzjonijiet. II-Qorti rat ukoll din in-nota, minkejja li
kienet immirata prin¢ipalment a konjizjoni tal-Perit Tekniku
biex jikkonsidraha qabel ma rrelata. Il-konvenuti m’ghamlux
nota responsiva u wara talba ta’ l-atturi ta’ 1-10 ta’ Awissu,
1995, b’digriet tal-11 ta’ Awissu, 1995, il-Perit Tekmku gie
awtorizzat jirrelata;

B’nota tas-26 ta’ Jannar, 1996, l-atturi esibew diversi
dokumenti ohra. Dak l-aktar relevanti huwa kopja tar-rapport ta’
I-A.1.C. Rene¢ Buttigieg ta’ 1-4 ta’ Lulju, 1994 1i fuga kellha ssir
it-transazzjoni;

Il-kawza giet differita ghal quddiem din 1il-Qorti kif
presjeduta ghas-17 ta’ April, 1996. Fit-12 ta’ Lulju, 1996 il-
Perit Tekniku halef ir-relazzjoni u l-kawza giet differita ghall-
ezami tar-rapport u trattazzjoni finali ghat-8 ta’ Novembru,
1996;

Effettivament dan l-ezami u trattazzjoni finali ma sarux. L-
attur kien lahaq ipprezenta nota ta’ osservazzjonijiet ohra fil-31
ta’ Ottubru, 1996 u 1-Qorti ghalhekk akkordat zmien sal-31 ta’
Di¢embru, 1996 lill-konvenuti biex jipprezentaw in-nota
responsiva taghhom. Mhux talli pero din ma saritx talli fis-
seduta tat-13 ta’ Jannar, 1997 dehru l-avukati taz-zewg partijiet
li rrimettew ruhhom ghar-rapport;

Fir-rapport tieghu I-Perit Tekniku, wara li kkonstata dik Ii

kellha tkun il-linja tat-triq u wara li ghamel survey tal-lokal, u
kkompara I-hajt mibni mill-konvenuti bhala I-konfini ta’ l-art
ta’ l-atturi, ma’ pjanti uffi¢jali 1i kellu fil-pussess tieghu (esebiti
bhala Dok. RB5 u RB6 a fol. 101 - 102 tal-proc¢ess), wasal
ghall-konkluzjoni li:

“Ghaldagstant jirrizulta illi giet zmembrata parti mill-
art ta’ l-atturi li giet inkorporata fit-triq kif mibnija mill-
konvenut™;

Mill-provi migbura jirrizulta illi din I-invazjoni fuq il-
proprjeta ta’ l-atturi saret minghajr permess taghhom u minghajr
li kienu ttiehdu il-provvedimenti relattivi skond il-ligi ghal dan
il-ghan. Logikament il-Qorti tagbel mal-Perit Tekniku li dan ma
setax ikun mod iehor, peress illi skond il-konvenuti ebda parti
mill-proprjeta ta’ I-atturi ma giet inkorporata fit-triq;

Jinghad illi mill-provi jirrizulta ukoll illi fis-6 ta’ Jannar,
1995 kien intlahaq ftehim bejn il-partijiet biex il-konvenuti
jaghmlu xi xoghol rimedjali taht is-supervizjoni ta’ l-istess Perit -
Tekniku biex titnaqqas il-hsara li kien qed jallega li kienet ged
issirilhom l-attur;

Skond l-istess Perit Tekniku qabel ma saru dawn ix-
xoghlijiet rimedjali kienet qed issir hsara sia fuq ir-razzett, sia
fuq l-art, proprjeta ta’ l-atturi kagun ta’ l-effetti ta’ l-ilma tax-
xita li kienet tinzel fi Triq Salvu Buhagiar. Fil-fehma tieghu din
il-hsara kienet tikkonsisti fl-ammont ta’ Lm743, ghal mobbli i
kienu jezistu f’parti mir-razzett mentri ghamel stima fl-ammont
ta’ Lm720 ghal hsara sofferta fl-immobbli (Lm50 ghal hsara fuq
l-art, Lm670 ghal hsara fuq parti ohra tar-razzett);

Skond l-istess perit mhuwiex minnu illi I-konvenuti ma
obdewx l-ordni tal-Qorti fil-mandat ta’ inibizzjoni u komplew

bix-xoghlijiet. L-atturi, din il-konkluzjoni ma jagblux maghhom
u fit-tieni nota ta’ osservazzjonijiet taghhom jikkritikawha;

Ta’ aktar relevanza perd huwa I-fatt illi l-istess Perit
Tekniku ma ghamilx stima ta’ l-art li giet zmembrata u
nkorporata fit-triq fir-rapport li huwa halef quddiem il-Qorti.
Huwa pero f’dan ir-rapport jaghmel referenza ghar-rapport I-
iehor tieghu ta’ 1-4 ta’ Lulju, 1994, fejn din l-art kienet giet
stmata. Fin-nota taghhom tal-31 ta’ Ottubru, 1996 I-atturi
jirrimettu ruhhom ghall-istima li kienet saret fl-4 ta’ Lulju,
1994. Kif intqal ghal din in-nota ma saret ebda nota responsiva
mill-konvenuti u mkien mill-atti pro¢esswalli ma jidher illi din
l-istima giet b’xi mod kontestata mill-konvenuti u ghalhekk
f’dawn i¢-¢irkostanzi din il-Qorti sejra tqis din l-istima bhala
wahda valida mil-lat tekniku, in vista ukoll tal-fatt li minn
mindu saret ghaddew il-fuq minn tliet snin;

Jinghad finalment ghal kull buon fini 1li s-so¢jeta
konvenuta Offcentre Building Services Limited m’ghamlitx
nota ta’ ec¢ezzjonijiet u ghalhekk baqghet kontumaci;

Ikkunsidrat:

L-artikolu 1031 tal-Kodi¢i Civili - Kap. 16, jipprovdi li
kull min jaghmel hsara iwiegeb ghall-hsara li jaghmel. Jirrizulta
fil-kaz prezenti illi 1-hsara li saret lill-atturi tikkonsisti fi zball
tal-linja tat-triq li waslet li parti mill-proprjeta taghhom tigi
zmembrata u mehuda ghal formazzjoni tat-trig, u dana minghajr
kunsens taghhom u minghajr dak il-process rikjest mil-ligi;

I1-hsara pero tikkonsisti ukoll fi hsarat ohra li saru rizultat
ta’ kif inbniet it-triq u din il-hsara saret fuq proprjeta mobbiljari
u immobbiljari ta’ l-atturi. Li I-konvenuti setghu evitaw din il-
hsara, jemergi mill-fatt li ma baqghetx tigi kkagunata wara li

saru x-xoghlijiet rimedjali;

Huwa ovvju illi dik il-parti ta’ l-immobbli li saret parti
mit-triq, ma tistax tigi ri-integrata fil-pussess ta’ l-atturi u allura
ghandhom jigu kkompensati ta’ dik il-parti li giet hekk
zmembrata. Jidher car min-nota taghhom li dan huwa anke
accettat minnhom peress illi kif intqal irrimettew ruhhom ghall-
istima tal-perit fl-ewwel rapport tieghu;

Minkejja illi 1-Qorti hija konvinta 1i ebda wiehed mill-
konvenuti ma agixxa b’mod doluz, hija mhijiex f’posizzjoni
tistabbilixxi liema parti ghamlet liema bi¢éa tal-hsara u
ghalhekk sejra tapplika l-provvediment ta’ l-artikolu 1050 -
Kapitolu 16 tal-Kodi¢i Civili;

Dawn ilykonsiderazzjonijiet iwasslu lill-Qorti biex:

Tastjeni ghar-ragunijiet fuq moghtija milli tiehu
konjizzjoni ta’ l-ewwel talba u tiddikjara lill-konvenuti
responsabbli in solidum ghad-danni sofferti mill-atturi u
tillikwida dawn id-danni fl-ammont ta’ Lm18,000 bhala valur
ta’ dik il-parti ta’ l-art li giet zmembrata, maqsum in kwantu
ghal Lm7,000 ghal plot A u Lm11,000 ghal plot B u dana kif
deskritt mill-perit tekniku fl-ewwel rapport a fol. 65 tal-process;

Tillikwida d-danni fl-ammont ta’ L m1,463 ghal danni ohra
sofferti mill-atturi fuq mobbli u immobbli proprjeta taghhom kif
fuq spjegat;

Total ghalhekk ta’ Lm19,463 (dsatax-il elf, erba’ mija u
tlieta u sittin lira Maltija);

Ghal fini ta’ din it-talba tiddikjara li wara x-xoghol

rimedjali l-atturi mhumiex qed isofru aktar danni fil-proprjeta
taghhom,;

Tikkundanna lill-konvenuti biex ihallsu d-danni ta’
Lm19,463 bhala kumpens lill-atturi ghad-danni minnhom
sofferti u tiddikjara illi x-xoghol rimedjali li kellu jsir sar u
ghalhekk ma hemmx ghalfejn tesprimi ruhha fuq it-tieni parti ta’
din it-talba;

Finalment ma jidhrilhiex li huwa I-kaz taht dawn i¢-
¢irkostanzi li jigi kkonfermat il-mandat ta’ inibizzjoni stante illi
jigi ripetut, wara x-xoghol rimedjali ma jidhirx li qed jigu
kkagunati aktar danni lill-atturi;

Bl-ispejjez kif mitluba u bl-imghax legali mil-lum kontra
l-konvenuti b’mod solidali.

